
Feminissem, ina revoluziun antica
DA THEO CANDINAS

Il masculinissem e feminissem,
cun tut las consequenzas con­

trastontas davart l’impurtonza
dallas differenzas sexualas per de­
terminar ils duers intellectuals e
socials digl um  e dalla dunna, ca­
schunan il davos temps (en gene­
ral) in tec meins polemica. La po­
lemica era vegnida a strada surtut
sco forza da conflict dil feminis­
sem per obtener modificaziuns ra­
dicalas en la posiziun dalla dunna
en la societad, encunter institu­
ziuns e pregiudezis che sebasavan
sin ina liunga tradiziun. Mo mal­
grad ils progress fatgs sin quei
camp persista la polemica aunc
adina, surtut pervia dalla superiu­
radad ch’il sex masculin mantegn
en biaras posiziuns dalla veta con­
temporana. Mo en verdad anfla la
proclamaziun  dall’egualitad dils
dretgs en la pratica savens buc ina
realisaziun cumpleina.

Ei fuss denton pusseivel da con­
siderar cun spért objectiv ils

motivs tradiziunalmein adattai
per stabilir denter ils sexs ina dif­

la dependenza dalla dunna digl
um. En realitad vul quei raquent
biblic mo metter en evidenza che
Diu ha  stabiliu denter igl um e la
dunna ligioms, tenor ils quals els
«vegnan ad esser mo ina carn»
(Gen. II, 24). Ina significaziun
analoga alla bibla ha il mitus che
Aristofanes expona el Convivio
platonic. Els temps antics existe­
van ils «androgins», essers che
eran masculins e feminins enina,
che vevan vitalitad e forzas extra­
ordinarias. Per castigiar lur lusche­
zia ha Zeus dividiu els egl esser
masculin e feminin. Dapi lu van
ils dus essers separai alla tscherca
d’in a l’auter. Da quei punct da
vesta survescha la differenza den­
ter ils sexs per dar ina unitad cum­
plementara al carstgaun. Mo sur­
tut sin plaun politic han ils filo­
sofs antics  attribuiu als dus sexs
valurs differentas. Aristoteles ha
detg che gl’um seigi pli adattaus
per il commando, pertgei che en
el seigi il giudezi pli ferms e che la
dunna hagi propi las vertids che
fetschien ella capavla da direger ed
organisar la veta familiara che ei
indispensabla per igl um. Mo en

dunna sco dunna, ni agl um sco
um: mo per habilitad persunala
ein ils dus sexs semeglionts e per­
quei sa la dunna separticipar sco
igl um a tut las  funcziuns, era
sch’ella para pli fleivla ch’igl um.

Mo certas dunnas han era sa­
viu sedefender en quei

temps leu. Socrates pudeva buca
sedefender e star petg allas invecti­
vas da sia dunna Xantippa che ha
reproschau ad el da tralaschar las
obligziuns da famiglia per discutar
cun ses amitgs sin la plazza publi­
ca d’Aten davart ils problems ge­
nerals dalla carstgaunadad. Buca
d’emblidar en quella discussin ei
secapescha l’amur che ha semper
colligiau um e dunna ed ei stada
motiv e stimulaziun per interpre­
sas pintgas e grondas, per victorias
e terradas da tuttas uisas. En la
historia ei la humanitad mai stada
spartida dalla differenza sexuala en
duas direcziuns senza communi­
caziun reciproca, malgrad diffe­
renzas han omisdus sexs attribuiu
il lur all’existenza humana

Per sursiglir tontas e tontas epo­

cumplexa dalla veta moderna ed
ademplir pensums da gronda re­
sponsabladad che eran reservai als
umens. Mo quei vul tuttavia buca
dir che las funcziuns dalla schlatta
feminina sco dunna, mumma,
pertgiradra dalla harmonia fami­
liara fussen in livel inferiur da veta
ed impedessen ella (sco ei vegn
fatg valer mintgaton) da realisar
sesezza. Quei fuss aschia sche las
cundiziuns constituessen per la
dunna in destin restrenschiu da
cultura, d’interess e rapports so­
cials. Mo quei ha franc buc effects
semeglionts sch’els corrispundan
alla schelta autonoma dalla dunna
e leventan respect ed engrazieivla­
dad ella vischinonza, capientscha
e valetaziun adequata egl ambient
social pli vast.

Oz sestent’ins per  la revaleta­
ziun dalla famiglia suenter ils

dirs culps ch’ella ha giu muort las
difficultads da semultiplicar,
muort las gruppas da divertiment
ed autras e perquei ch’ils principis
morals ein vegni pli fleivels. Quel­
las stentas pon haver success, buca
mo cun priedis ed admoniziuns,

allas dunnas, anzi ad ina cunve­
gnientscha vicendeivla autentica
digl um e dalla dunna che ein per­
schuadi dall’impurtonza da quei
ch’els elegian e fan per orientar igl
individi en la veta. La pretensiun
principala da quella schelta ei che
ella rendi mai nupusseivla la
schelta d’enzatgi auter e degrade­
schi tal al schuber livel d’in instru­
ment. La predominonza dils inte­
ress economics, ni sco ins di,
l’aduraziun dil daner, il sexualis­
sem indiscriminau, el qual umens
e dunnas daventan passatemps oc­
casiunals e senza significaziun, la
luschezia dominonta, l’autoritad
che ei mo forza e violenza, quei
ein ils obstachels superiurs alla re­
laziun d’ina cunvegnientscha e ca­
pientscha denter ils dus sexs che
stuess dar a mintga individi la di­
gnitad e la pasch ed ina cunscien­
zia ruasseivla. La differenza da car­
dientscha ed opiniuns, ils conflicts
socials e politics, ils antagonissems
e las lutgas, quei ein aspects dalla
veta humana che selaian control­
lar e reducir, denton  mai abolir.
Mo la munconza digl accord e dil
respect reciproc denter ils sexs sa

La revolta dals Palestinais
Sessantotg onns da conflict internaziunal

DA GUIU SOBIELA-CAANITZ

� Ils 24 da fanadur 1922 ha la Societad
da las naziuns (SDN) ratifitgà l’incum-
bensa a la Gronda Britannia d’admi-
nistrar la Palestina, anteriura part da
l’Imperi osmanic situada tranter il Mar
mediterran ed il flum Jordan. «Il 29 da
november 1947 ha l’ONU [sco succes­
sura da la SDN] proponì da parter la
Palestina tranter in stadi giudaic, cun la
Galilea da l’ost, la planira da la costa ed
il Neghev, ed in stadi arabofon, cun il rest
da la Palestina, danor l’intschess da Jeru­
salem ch’ins duaja internaziunalisar (…).
Las confruntaziuns tranter gidieus e Pa­
lestinais (december 1947–avrigl 1948) e
l’emprima guerra tranter l’Israel ed ils
Arabs (matg 1948–schaner 1949) han
transfurmà tuttafatg la situaziun geopo­
litica. L’Israel controllava bunamain
21 000 km2 empè da 14 000, ma la po­
pulaziun araba era da mo pli 160 000 ol­
mas suenter l’exodus massiv dals Palesti­
nais durant ils cumbats (…). Enfin a
1967 han las regenzas israelianas acceptà
las lingias d’armistizi da 1949 (…). Gra­
zia a la Guerra da sis dis (1967) ha lur ar­
mada occupà il rest da la Palestina da
1922 e la part vest da Jerusalem»*. L’Au­
toritad autonoma palestinaisa admini­
strescha la Cisjordania occupada e la
Strivla da Gaza. En ils davos decennis ha
l’Israel promovì la colonisaziun illegala
da la Cisjordania e da Jerusalem vest; lez
intschess dumbra strusch trais milliuns
Arabs e 500 000 colonists israelians.

Situaziun globala nova
Dapi 1987 rebelleschan ils Palestinais
adina puspè cunter l’occupaziun. Talas
rebelliuns han num «intifadas», dal verb
arab «nafadà» che munta «scurlattar».

Dapi october 2015 discurr’ins d’ina ter­
za «intifada», suenter l’emprima 1987 e
la segunda 2000. Quai correspunda ad
ina situaziun internaziunala nova: Ils
Stadis unids da president Barack Hus­
sein Obama (*1961 a Honolulu) mettan
l’Ocean Pacific adina dapli amez lur stra­
tegia globala; i sa distanzieschan plaun a
plaun da la lobi israeliana en America. Ils
11 da november ha l’Uniun europeica
(UE) publitgà directivas per las etichet­
tas dals products che provegnan da las
colonias israelianas en Palestina. Quai fa
endament in’occupaziun che dura dapi
bunamain tschinquanta onns. D’octo­
ber ha la gasetta d’opposiziun «Haarez»
(Tel Aviv) publitgà in essai da l’istoricher
e politolog Zeev Sternhell (Universitad
da Jerusalem) intitulà: «La revolta dals
Palestinais è legitima.» Ils 16 d’october
ha la gasetta «Le Monde» (Paris) publi­
tgà ina versiun franzosa da l’artitgel. I
suonda ina resumaziun commentada.

In stadi per in pievel smanatschà
Sternhell è naschì 1935 en quella part da
Pologna che furmava il «Kronland» au­
striac da la Galicia enfin a 1918. El scri­
va: «Dapi sia naschientscha palaisa il mo­
viment naziunal giudaic la medema atg­
nadad che quels da ses differents pajais
da derivanza en l’Europa centrala e da
l’ost: In’identitad da stirpa, furmada da
l’istorgia, la cultura, religiun e lingua. La
persuna na sa definescha betg sezza, ma­
bain vegn definida da l’istorgia. En Oc­
cident vegn la noziun da naziun colliada
cun quella da naziunalitad, ma questa
n’aveva nagin senn en Galicia, Ucraina,
Bielorussia euv. Quai valeva era per ils gi­
dieus: Ils zionists renunziavan a lur cu­
mandaments e vegnivan malfidaivels a
lur religiun en il senn da cretta metafisi­

ca, ma na pudevan betg rumper lur col­
liaziun ed identitad istorica fundadas sin
la religiun (…). La situaziun catastrofala
che sa derasava en l’Europa da l’ost en­
cunter 1890–1910 ha chaschunà la con­
quista e colonisaziun da la Palestina. Ma
ils zionists basegnavan ina giustificaziun
ideologica per legitimar l’occupaziun dal
pajais. Quels che han francà la ductrina
dal ‘return a la terra dals babuns’ n’eran
betg gidieus pratitgants, mabain naziu­
nalists laicists (…); la religiun valeva per
els mo sco chit social (…). L’istorgia ha
furmà l’identitad collectiva (…). En
[l’emprima mesadad dal] 20avel tschien­
taner basegnavan ils gidieus in agen sta­
di, e quai pli urgentamain che tut tschels
pievels. Perquai èn ils manaders zioni­
stics e quels dals gidieus en Palestina (…)
sa concentrads sin la finamira suprema:
Il stadi giudaic. Cun il genocid nazistic è
il zionissem vegnì in project global, in
duair [envers surviventas e survivents];
dalonder la Guerra d’independenza
1948.» Ma la decleraziun d’independen­
za dals 14 da matg 1948 sa referiva expli­
citamain a la naschientscha da la bibla en
l’Israel.

Las bunas intenziuns da 1948
L’autur descriva co che la victoria da
1949 haja midà tuttafatg la situaziun: «Il
stadi nov gieva simplamain vinavant la
via instradada. I n’ha dà nagina vieuta,
nagina entschatta nova. Quai è stà la
gronda flaivlezza da l’Israel; oz è quai anc
adina in motiv da malesser. La cuminan­
za da burgaisas e burgais cumpigliava
evidentamain ils Arabs restads en il stadi
nov; ella valeva però bler damain che la
cuminanza naziunala e religiusa dal pie­
vel giudaic.» La decleraziun d’indepen­
denza, «proclamada en nossa patria, en

la citad da Tel Aviv», punctuescha las bu­
nas intenziuns dal stadi nov cun ils pleds
suandonts: «El stat avert a l’immigraziun
giudaica ed a la rimnada dals gidieus en
exil. El vul sa deditgar a sviluppar il pa­
jais en l’interess da sia entira populaziun
(…). El garantescha l’egualitad dals
dretgs politics e socials a la totalitad da
burgaisas e burgais senza distincziun da
religiun, etnia u schlattaina, sco era la li­
bertad da cretta, conscienza, lingua, edu­
caziun e cultura (…). A quels Arabs che
vivan en l’Israel (…) appellain nus a
mantegnair la pasch ed a far part dal svi­
lup da tut ils organs provisorics e perma­
nents dal stadi sin la basa d’in’entira
egualitad dals dretgs civils e d’ina repre­
schentaziun correspundenta.»

Parter il pajais tenor giustia
Lezza decleraziun numnava pliras giadas
«erez Jisrael» («la terra d’Israel»), ma na
scheva nagut da ses cunfins geografics. Il
stadi ha laschà valair las lingias d’armis­
tizi da 1949, surlaschond als pajais arabs
la Cisjordania, Jerusalem vest e la Strivla
da Gaza. Sternhell: «L’Israel n’ha ni cun­
fins permanents, ni ina constituziun
(…). Il moviment naziunal sa chatta en
ina via tschorva. L’opposiziun sanestra
na po anc adina proponer nagina alter­
nativa ideologica a la colonisaziun (…).
Quai che fascheva basegn ed era legitim
avant la Guerra d’independenza na vala
betg pli. Las colonias n’èn pia betg mo il­
legalas, anzi, i èn oramai illegitimas ed
immoralas (…). Ils manaders da l’oppo­
siziun duain renconuscher ch’ils dretgs
istorics dal pievel giudaic sin ‘erez Jisra­
el’ n’èn betg pli gronds che quels dals Pa­
lestinais sin lur agen destin. Perquai
duain ins parter il pajais tenor giustia. Igl
è nairas uras da renconuscher che la con­

quista territoriala cumplenida il 1949 e
la partiziun accumplida cun la fin da lez­
za guerra duain muntar l’ultima separa­
ziun (…). Il zionissem na mirava betg a
liberar crappa sontga, mabain in pievel
(…). Tgi che na vul betg chapir quai
sforza l’Israel a sfundrar en ina situaziun
coloniala ubain en in stadi binaziunal,
pia en ina guerra civila permanenta (…).
La realitad dals intschess occupads mun­
ta gia colonialissem e segregaziun (…).
Las tragedias, ils attentats e murdra­
retschs da mintga di cunter gidieus ed
Arabs mussan gia quai ch’il futur manass
en in stadi binaziunal (…). Ils onns tran­
ter 1949 e 1967 han cumprovà ch’ins po
cuntanscher tut las finamiras dal zionis­
sem aifer ils cunfins da lezza giada (…).
Po la societad israeliana anc (…) s’eman­
cipar da la religiun e [dals millennis] d’i­
storgia ed acceptar da parter il pajais
tranter dus stadis libers ed indepen­
dents?» L’essai da Sternhell è moderà e
pragmatic; el punctuescha che la diaspo­
ra giudaica haja basegnà ina protecziun
statala en ils emprims decennis dal
tschientaner passà, ma crititgescha ch’il
stadi fundà il 1948 e renconuschì il 1949
na saja betg sa sviluppà ad ina democra­
zia da burgaisas e burgais cun dretgs
eguals. In Palestinais pudess deplorar che
l’autur na menziuna betg la «nacbà», pia
las suffrientschas e l’exodus parzial da la
populaziun indigena durant la Guerra
d’independenza, perscrutada da blers
istorichers israelians en ils davos decen­
nis. Tut en tut munta l’essai da Sternhell
ina survista creativa da la genesis e dals
problems d’omaduas varts.

* Yves Lacoste (ed.), Dictionnaire de géopoliti-
que. Paris (Flammarion, ISBN 2-08-035101-X)
1993, p. 828-829, chavazzin «Israël ou Eretz Is-
raël».

2 LA QUOTIDIANAMARDI, ILS 17 DA NOVEMBER 2015

gigale2
chattà

gigale2
Textfeld
  La Quotidiana 17-11-2015, p. 2




